VENDIM
Nr. 71, daté 13.11.2017

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar 1 Gjykatés Kushtetuese

Altina Xhoxhaj anétare e «“ «“
Fatmir Hoxha anétar i « «
Gani Dizdari anétar i « «
Besnik Imeraj anétar 1 “ “
Fatos Lulo anétar i « «
Vitore Tusha anétare e «“ «“

me sekretare Belma Lleshi, né datén 3.10.2017 mori né shqyrtim né seancé plenare, mbi bazé
dokumentesh, ¢éshtjen me nr. 44 Akt, qé u pérket:

KERKUES: Asqeri Hania, Selim Pipi, Natasha Spiri, Ibrahim Zeneli, Fitnete Zoto, Mariglen Lala,
Anastas Mehilli, Veronika Dauti, Eva Brinja, Simo Gerdhugqji, Spiro Kagci, Mico Vathi, Agron Motra

SUBJEKTE TE INTERESUARA: Drejtoria e Administrimit dhe Shitjes sé Pasurive Shtetérore (sot
drejtoria e drejtimit t€ pronés publike) prané Ministrisé sé Financave, ZVRPP-ja Sarandé, Késhilli i
Qarkut Vloré, Valter Lapa, Sokrat Lapa, Kristofor Zeno, Jani Lapa, Izmini Lapa, Mihal Lapa, Piro Lapa

OBJEKTT: Shfuqizimi si t€ papajtueshme me Kushtetutén i vendimeve nr. 840 (399), daté 29.3.2012
t€¢ Gjykatés sé Rrethit Gjyqésor Sarandé; nr. 71, daté 1.2.2013 té Gjykatés s¢ Apelit Gjirokastér; nr. 00-
2016-3203 (584), daté 20.12.2016 t&é Kolegjit Administrativ t€ Gjykatés sé Larté.

BAZA LIGJORE: Nenet 42, 131/1/f dhe 134/1/i ¢ Kushtetutés sé Republikés sé¢ Shqipérisé;
nenet 72 e vijuese té ligjit nr. 8577, daté 10.2.2000, “Pér organizimin dhe funksionimin e Gjykatés
Kushtetuese t€ Republikés sé Shqipérisé”, té ndryshuar.

GJYKATA KUSHTETUESE,

pasi dégjoi relatoren e ¢éshtjes Vitore Tusha, mori né shqyrtim pretendimet me shkrim té kérkuesve,
t€ cilét kané kérkuar pranimin e kérkesés, parashtrimet me shkrim té subjekteve t€ interesuara, familja
Lapa dhe Drejtoria e Drejtimit t€ Pronés Publike, té cilat kané kérkuar rrézimin e kérkesés, si dhe
diskutoi ¢éshtjen né térési,
VEREN:
I

1. Me autorizimin nr. 890, daté 8.3.1993 té Agjencisé Kombétare té Privatizimit (AKP) éshté
autorizuar Seksioni 1 Financés prané Késhillit té Rrethit Sarandé té kalojé Oficinén e Riparimit té
Automjeteve Sarandé nga proné shtetérore né proné private né bashképronési té punonjésve
ekzistues.

2. Me kontratén noteriale té shitjes nr. 134 rep., nr. 114 kol., daté 31.1.1994 éshté kaluar pronésia
e objektit Ofigina e Riparimit té Automjeteve dhe Reparti Kriko-Dinamo, Sarandé né favor té
punonjésve té saj.

3. Né datén 17.2.1994 éshté nénshkruar kontrata noteriale me nr. 235 rep., nr. 206 kol., daté
17.2.1994, sipas sé cilés shitési, Késhilli i Rrethit Sarandé, u ka shitur kérkuesve (si ish-punonjés) njé
sipérfage prej 5.231 m® qé zéné Ofigina e Riparimit t¢ Automjeteve dhe Reparti Kriko-Dinamo,
Sarandé.

4. Komisioni 1 Kthimit dhe Kompensimit té Pronave (KKKP) Sarandé, me vendimin nr. 17, daté
9.6.1994, ka vendosur t'u njohé pronésiné e njé sipérfageje prej 65.500 m’ ish-pronaréve Lapa. Né
kété sipérfaqe pérfshihen godina banimi, dyqane dhe pjesé nga ofigina. Né pikén e dyté té vendimit



KKKP-ja éshté shprehur pér kthimin né natyré té njé sipérfageje prej 25.000 m’, duke pércaktuar
kufijté pérkatés.

5. Me vendimin nr. 18, daté 10.6.1994, KKKP-ja Sarandé ka vendosur té njohé pronésiné e
Thodhora Zeno mbi njé sipérfaqe trualli prej 12.300 m®. Né pikén e dyté té vendimit KKKP-ja éshté
shprehur pér kthimin né natyré té njé sipérfageje prej 5.000 m®, sé bashku me objektet qé pérfshihen
né té, si poligoni i gitjes, pjesé e ofiginés sé riparimit té automjeteve etj.

6. Ish-pronarét Lapa (subjektet e interesuara) i jané drejtuar gjykatés me padi duke kérkuar, ndér
té tjera, konstatimin e pavlefshmérisé sé kontratés sé shitblerjes sé truallit me nr. 235 rep., 206 kol.,
daté 17.2.1994 dhe kontratés noteriale nr. 134 rep., nr. 114 kol., daté 31.1.1994.

7. Me vendimin nr. 840 (399), daté 29.3.2012, Gjykata e Rrethit Gjyqgésor Sarandé ka vendosur
pranimin e kérkesépadisé, fshirjen e pasurive pérkatése nga regjistri hipotekor dhe detyrimin e
Drejtorisé sé¢ Administrimit té Pasurive Shtetérore prané Ministrisé sé Financave té béjé privatizimin
e objektit Oficina e Riparimit té€ Automjeteve, duke zbatuar té drejtén e parablerjes pér ish-pronarét.

8. Me vendimin nr. 71, daté 1.3.2013, Gjykata e Apelit Gjirokastér ka vendosur lénien né fuqi té
vendimit nr. 840 (399), daté 29.3.2012 té Gjykatés sé Rrethit Gjygésor Sarandé. Kundér kétij
vendimi kérkuesit, pala e paditur né procesin gjyqésor, kané paraqitur rekurs né Gjykatén e Larté.

9. Me vendimin nr. 00-2016-3203, daté 20.12.2016, Kolegji Administrativ i Gjykatés sé¢ Larté, né
seancé gjyqésore, ka vendosur lénien né fuqi té vendimit nr. 71, daté 1.2.2013 té Gjykatés s¢ Apelit
Gjirokastér.

II

10. Kérkuesit Asqeti Hania etj. i jané drejtuar me kérkesé Gjykatés Kushtetuese (Gpykata) sipas
objektit, duke paraqitur kéto shkaqe né¢ ményré té pérmbledhur:

10.1 Eshté cenuar parimi i barazgisé sé arméve dbe kontradiktoritetit, si edhe e drejta pér t'u gjykuar brenda njé
afati t¢ arsyeshém. Sipas kérkuesve né gjykim nuk éshté formuar drejt ndérgjyqésia pér shkak té
mosthirrjes té Avokaturés sé Shtetit, ¢cka pérbén shkelje té rregullave procedurale, konkretisht té
nenit 79/a t¢ Kodit t¢ Procedurés Civile (KPC). Né kushtet kur té paditurit, Drejtoria e
Administrimit té Pasurive Shtetérore prané Ministrisé sé Financave dhe Zyra e Regjistrimit té
Pasurive té Paluajtshme Sarandé, kané gené né mungesé, gjykatat duhej té njoftonin Avokaturén e
Shtetit té paraqitej né gjykim, sipas nenit 199 t€ KPC-sé.

10.2 Eshté cennar parimi i giésé sé gjykuar dbe parimi i signrisé juridike, pasi gjykatat u kané hequr efektet
ligiore vendimeve nr. 100, daté 27.2.1998 dhe nr. 23-2010-1145, daté 22.7.2010 té¢ Gjykatés sé
Rrethit Gjyqésor Sarandé. Sipas kérkuesve, arsyetimi i gjykatave né lidhje me moscenimin e gjésé sé
gjykuar pér sa i pérket vendimit nr. 23-2010-1145, daté 22.7.2010 éshté i gabuar.

10.3 Eshté cennar standardi i arsyetimit t& vendimit gjygésor, pér shkak se si Gjykata e Apelit. ashtu edhe
Gjykata e Larté nuk kané marré parasysh pretendimet e kérkuesve, té cilat kishin t€é bénin me
shkeljen e standardeve kushtetuese pér njé proces té rregullt ligjor. Né rastin konkret vendimet
gjyqésore nuk rezultojné té jené logjike, té rregullta né formé dhe té qarta né pérmbajtje. Arsyetimi 1
Gjykatés sé¢ Larté bie ndesh me faktet dhe legjislacionin né fuqi, pasi kalimi nga pronésia shtetérore
né até private lejohej né kohén e shitblerjes sé truallit, bazuar né ligjin nr. 7512, daté 10.8.1991, “Pér
sanksionimin dhe mbrojtjen e pronés private, t€ nismés sé liré, té€ veprimtarive private té pavarura
dhe privatizimit”. Vendimet e KKKP-sé Sarandé, sipas té cilave subjektet e interesuara jané njohur si
ish-pronaré, jané nxjerré mé voné se sa kontratat e shitblerjes sé pronés, ku kérkuesit rezultonin si
pala blerése, ndaj si té tilla nuk mund té kené efekte prapavepruese.

11. Subjektet e interesuar Valter Lapa etj., né parashtrimet me shkrim drejtuar Gjykatés kané
parashtruar sa vijon:

11.1 Pretendimi se nuk éshté ndértuar drejt ndérgjyqésia nuk géndron, pasi né kuptim té ligjit



éshté e drejté e palés qé vé né lévizje gjykatén qé té€ pércaktojé se cilat jané palét qé do té paraqgiten
né gjykim. Parimi i barazisé sé arméve dhe i kontradiktoritetit éshté zbatuar né gjykim, pasi té gjitha
paléve né proces iu jané dhéné té gjitha mundésité pér té paraqitur pretendime né mbrojtje té té
drejtave té tyre. Po ashtu, vendimmartjet e gjykatave né t€ gjitha shkallét e gjykimit jané bazuar mbi
faktet, provat dhe komentet e té gjitha paléve né proces. Né ndryshim nga sa pretendojné kérkuesit,
vlerésojmé se pjesémartja e Avokaturés sé Shtetit né gjykim do ta bénte até t€ parregullt, pasi secila
nga palét private né proces titullin e pronésisé e gézonte népérmjet njé akti administrativ shtetéror.
Né kéto kushte, shteti nuk mund t€ mbéshteste njérén palé né disfavor té palés tjetér.

11.2 T pabazuar éshté edhe pretendimi pér cenimin e parimit té sigurisé juridike, né drejtim té
gjésé sé gjykuar. Referuar vendimit nr. 23-2010-1145, daté 22.7.2010, si né pjesén arsyetuese, ashtu
edhe né dispozitiv nuk vértetohet se ka ekzistuar asnjéheré ndonjé mosmarréveshje ndérmjet paléve
né gjykim. Né véshtrim té kétij vendimi familja Lapa nuk ka qené pjesémarrése né proces dhe ky
vendim nuk mund té sjellé pasoja pér anétarét e saj. Ky parim lidhet gjithashtu me objektin e padisé
dhe shkakun ligjor, kurse né rastin konkret jemi pérpara kérkimeve me objekt té ndryshém, bazé té
ndryshme ligjore, si dhe me palé té ndryshme. Gjykatat né té tria shkallét e gjykimit i kané konstatuar
absolutisht té pavlefshme kontratat e shitblerjes. Pra jemi para faktit se nuk ka lindur kurré njé e
drejté. Né kéto kushte nuk mund té pretendohet pér té drejta té cenuara, kur né fakt pala nuk i ka
disponuar asnjéheré ato.

11.3 Pér sa i takon pretendimit pér cenimin e parimit t€ arsyetimit t€ vendimit gjyqésor, ai €shté i
pabazuar, pasi gjykatat kané vepruar né pérputhje me ligjin dhe pasi kané marré né shqyrtim
pretendimet dhe provat e paléve né proces, kané vlerésuar si té drejta dhe ligjore ato té familjes
Lapa. Nése u referohemi vendimeve gjyqésore té kundérshtuara, ato plotésojné kérkesat e nenit 142
té Kushtetutés dhe nenit 310 té KPC-sé.

12. Subjekti 1 interesuar Drejtoria e Drejtimit té Pronés Publike prané Ministrisé sé
Financave né parashtrimet me shkrim drejtuar Gjykatés ka parashtruar sa vijon:

12.1 Kérkesa éshté paragitur jashté afateve ligjore. Né lidhje me vendimet e gjykatave té faktit, ato
jané dhéné né vitet 2012 dhe 2013. Po ashtu, kundérshtimi 1 kétyre vendimeve nuk éshté 1 mundur,
pér sa kohé qé KPC-ja ka parashikuar kundérshtimin e tyre né njé shkallé mé t€ larté, cka nuk éshté
béré. Pér sa i takon vendimit t€ Kolegjit Administrativ, rezulton se ai éshté dhéné né datén
20.12.2016, daté né té cilén ka filluar té ecé afati 4-mujor. Kérkesa e paré né Gjykatén Kushtetuese
éshté paraqitur brenda kétij afati, por ajo nuk ka gené e ploté dhe té metat e saj jané plotésuar né
datén 15 maj, pra pasi kishte kaluar afati 4-mujor pér paraqitjen e saj.

12.2 Pretendimet pér cenimin e parimit té barazisé sé¢ arméve dhe atij té arsyetimit t€ vendimit
gjygésor jané t€ pabazuara. Né Gijykatén e Larté ¢éshtja éshté gjykuar né seancé gjyqésore me
praniné e paléve dhe ato kané pasur té drejtén pér té paraqitur argumentet mbrojtése, si dhe pér té
parashtruar kérkimet e tyre. Ky vendim pasqyron né pjesén hyrése té gjitha shkaqet e parashtruara né
rekurs, si dhe analizon né ményré té detajuar té gjitha pretendimeve e paléve.

12.3 Pér sa i takon pretendimit né lidhje me cenimin e parimit té gjésé sé gjykuar, ai éshté marré
né shqyrtim nga gjykatat e té tria shkalléve té gjykimit dhe i éshté dhéné pérgjigje. Kérkuesit nuk e
kané ngritur kété pretendim né nivel kushtetues.

13. Subjekti i interesuar Késhilli i Qarkut Vioré né shkresén e datés 27.7.2017 éshté shprehur
se vendimet e KKKP-sé nuk jané objekt i punés sé kétij organi, ndaj nuk ka komente né lidhje me
céshtjen, kurse subjekti i interesuar Z1'RPP-ja Sarandé nuk ka paraqgitur argumente me shkrim pérpara
Gjykatés.

I1I
Vlerésimi i Gjykatés Kushtetuese



A. Pér legjitinimin e kérkuesve

14. Gjykata véren se kérkuesit legjitimohen ratione personae, né kuptim té neneve 131/1/f dhe
134/1/1 t€¢ Kushtetutés dhe ratione temporis, pasi kérkesa éshté paraqitur brenda afatit té parashikuar
nga neni 71/a, pika 1/b, i ligjit nr. 8577, daté 10.2.2000, “Pér organizimin dhe funksionimin e
Gjykatés Kushtetuese té Republikés sé Shqipérisé”, i ndryshuar.

15. Né lidhje me legjitimimin ratione materiae, Gjykata véren se kérkuesit kané pretenduar cenimin
e parimit té barazisé sé arméve dhe kontradiktoritetit pér shkak té mosformimit té drejté té
ndérgjygjésisé, si pasojé e mosthirrjes né gjykim té Avokaturés sé Shtetit. Kushtetuta né nenin 134,
pika 1/i parashikon individin si subjekt qé mund té véré né lévizje Gjykatén Kushtetuese.
Megjithaté, né kuptim té pikés 2 té po kétij neni, individi, si subjekt 1 kushtézuar, mund té béjé
kérkesé vetém pér ¢éshtje qé lidhen me interesat e tij té drejtpérdrejta, si edhe duhet té provojé se né
¢'ményré ai éshté cenuar né té€ drejtén e tij pér njé proces t€ rregullt ligjor. Pér sa mé sipér, Gjykata
véren se pér sa kohé qé kérkuesit parashtrojné pretendime qé nuk lidhen me cenimin e drejtpérdre;jté
té s€ drejtés sé tyre pér njé proces t€ rregullt ligjor, ata nuk legjitimohen, pasi u mungon interesi
vetjak pér té ngritur kéto pretendime.

16. Po né kuptim t€ legjitimimit ratione materiae Gjykata vleréson se pretendimet e tjera té€ ngritura
nga kérkuesit jané t€ tilla qé prima facie béjné pjesé né juridiksionin kushtetues.

B. Pér pretendimin e cenimit 1€ standardit 1¢ arsyetimit 1¢ vendimit gyqésor lidbur me parimin e giésé sé gjykuar

17. Kérkuesit kané pretenduar se éshté cenuar parimi 1 gjé€sé sé gjykuar, si element i parimit té
sigurisé juridike, pasi gjykatat u kané hequr efektet ligjore vendimeve nr. 1006, daté 27.2.1998 dhe nr.
23-2010-1145, daté 22.7.2010 té Gjykatés sé Rrethit Gjyqgésor Sarandé. Sipas kérkuesve, arsyetimi i
gjykatave té faktit né lidhje me moscenimin e gjésé sé gjykuar, pér sa i pérket vendimit nr. 23-2010-
1145, daté 22.7.2010, éshté 1 gabuar. Sipas tyre, gjykatat nuk 1 kané marré parasysh pretendimet qé
kané té béjné me shkeljen e standardeve kushtetuese pér njé proces té rregullt ligjor. Vendimet
gjyqésore té kundérshtuara nuk kané respektuar standardin e arsyetimit té vendimit gjyqésor, pasi ato
nuk rezultojné té jené logjike, té rregullta né formé dhe té qarta né pérmbajtje. Arsyetimi i Gjykatés
s¢ Larté bie ndesh me faktet dhe legjislacionin né fuqji, pasi kalimi nga pronésia shtetérore né até
private lejohej né kohén e shitblerjes sé truallit, bazuar né ligjin nr. 7512, daté 10.8.1991, “Pér
sanksionimin dhe mbrojtjen e pronés private, t€ nismés sé liré, té veprimtarive private té pavarura
dhe privatizimit”. Vendimet e KKKP-sé Sarandé, sipas té cilave subjektet e interesuara jané njohur si
ish-pronaré, jané nxjerré mé voné se sa kontratat e shitblerjes sé pronés, ku kérkuesit rezultonin si
pala blerése, ndaj si té tilla nuk mund té kené efekte prapavepruese.

18. Konceptet e sigurisé juridike, té té drejtave té fituara, t€ pritshmérive té ligjshme dhe té
besimit té qytetaréve te shteti jurisprudenca kushtetuese i referon te parimi 1 shtetit t€ sé drejtés.
Gjykata ka theksuar se parimi i sigurisé juridike nénkupton, ndérmjet té tjerash, garantimin e
besueshmérisé sé¢ individit te shteti, institucionet e tij dhe tek aktet qé ato nxjerrin. Ndérsa né
gjykimin kushtetues té kérkesave individuale parimi 1 sigurisé juridike éshté vlerésuar né harmoni me
parimin e gjésé sé gjykuar (res judicata), parim 1 cili pengon dhénien e ¢do vendimi té ri mbi até qé
éshté gjykuar. Né rastin e vendimeve gjyqésore té formés sé preré, siguria juridike nénkupton qé, né
rastet kur gjykata ka vendosur pérfundimisht pér njé ¢éshtje, vendimi i saj nuk duhet té vihet né
dyshim. Kur vendimi ka marré formé t€ preré, ai €shté i detyrueshém pér palét, trashégimtarét e tyre,
pér personat qé térheqin té drejta nga palét, pér gjykatén qé ka dhéné vendimin dhe pér té gjitha
gjykatat dhe institucionet e tjera. Asnjé gjykaté nuk mundet té gjykojé sérish né themel té njéjtén padi
kundrejt té njéjtave palé (shib vendimin nr. 27, daté 22.5.2015 t¢ Gjykatés Kushtetuese). Cenimi 1 parimit té
gjésé sé gjykuar do té€ ¢onte né cenim té veté sigurisé juridike (shih vendimin nr. 40, daté 25.6.2015 t¢
Gyykatés Kushtetuese).

19. Gjykata, bazuar né aktet bashkélidhur kérkesés, véren se vendimi nr. 106, daté 27.2.1998 i



Gjykatés sé Rrethit Gjyqésor Sarandé ka pasur si palé ndérgjyqése kérkuesit (si padités) dhe shtetasit
R. L., A. L. dhe R. L. (si té paditur), me objekt lirimin dhe dorézimin e objektit “reparti i ofi¢inés”, si
dhe shpérblimin e démit. Pér sa i takon vendimit nr. 23-2010-1145, daté 22.7.2010 té Gjykatés sé
Rrethit Gjyqésor Sarandé, rezulton se ai ka pasur si palé ndérgjyqése kérkuesit (si padités) dhe
Drejtoriné e Administrimit té Pasurive Shtetérore prané Ministrisé sé Financave (si t€ paditur), me
objekt detyrimin e paditésve pér t'u njohur pronaré, duke vértetuar genien e marrédhénies juridike té
krijuar nga kontrata e shitjes nr. 235 rep, nr. 206 kol., daté 17.2.1994.

20. Né lidhje me ¢éshtjen konkrete né shqyrtim, rezulton se ajo ka si palé ndérgjyqése subjektet e
interesuara Sokrat Lapa dhe Valter Lapa né cilésiné e palés paditése, kurse si té paditur jané thirrur
kérkuesit, si edhe subjektet e interesuara Drejtoria e Administrimit dhe Shitjes sé Pasurive Shtetérore
prané Ministrisé sé Financave dhe ZVRPP-ja Sarandé. Objekt i kérkesépadisé éshté konstatimi i
pavlefshmérisé absolute té kontratés sé shitblerjes sé truallit me nr. 235 rep., 206 kol., daté 17.2.1994,
1 kontratés sé shitblerjes nr. 134 rep., nr. 114 kol.,, daté 31.1.1994, konstatimi i pavlefshmérisé
absolute té kontratés sé shitjes sé objektit daté 10.8.1993, detyrimi i ZRPP-sé Sarandé té fshijé nga
regjistri hipotekor kontratén e shitblerjes sé truallit, si edhe detyrimi 1 Drejtorisé sé Administrimit té
Pasurive Shtetérore prané Ministrisé sé¢ Financave té béjé privatizimin e objektit Ofigina e Riparimit
té Automjeteve, duke aplikuar té drejtén e parablerjes pér ish-pronarét.

21. Gjykata véren, gjithashtu, se pretendimi i kérkuesve né lidhje me parimin e gjésé sé gjykuar
éshté ngritur prej tyre né gjykatat e faktit. Né lidhje me kété pretendim gjykata e shkallés sé paré
éshté shprehur: “Vendimi i sipércituar (nr. 23-2010-1145, daté 22.7.2010) ka vendosur detyrimin e Drejtorisé
¢ Privatizimit dbe Shitjes s¢ Pronave Publike prané Ministrisé sé Financave pér té njobur ish-punonjésit pronaré
dnke vértetuar qenien e marrédhénies juridike 1é krijuar me kontratén nr. 235 rep., 206 kol., daté 17.2.1994 (...)
Nga analiza e dispozités sé sipércituar dhe provave té marra né shqyrtim konstatobet se nuk_jemi pérpara institutit ¢

konstatohet se nuk_jemi pérpara 1é njéjtave palé, objekt dhe shkak ligior” (shib fagen 17 t¢ vendimit nr. 840 (399),
daté 29.3.2012 t¢ Gyykatés sé Rrethit Gjygésor Sarandé). Kurse Gjykata e Apelit, po né lidhje me kété
pretendim, éshté shprehur: “Refernar té dyja vendimeve té Gyykatés sé Rrethit Sarandé, até me nr. 106, daté
27.2.1998 dhe nr. 23-2010-1145, daté 22.7.2010, né kundérshtim me sa pretendobet né ankim del se né to nuk
Jané té njgitat palé, nuk éshté i njejti objekt dhe shkak ligior” (shib fagen 10 t vendimit nr. 71, daté 1.3.2013 #
Gpykatés sé Apelit Gjirokastér). Ky pretendim rezulton té jeté ngritur edhe né rekursin e paraqitur né
Gjykatén e Larté.

22. Gjykata éshté shprehur se e drejta pér njé proces té rregullt ligjor, g€ i garantohet individit nga
nenet 42 dhe 142/1 € Kushtetutés dhe neni 6 i KEDN]J-sé, pérfshin edhe té drejtén pér t€ pasur njé
vendim gjyqésor té arsyetuar. Funksioni 1 njé vendimi té arsyetuar éshté t’u tregojé paléve se ato jané
dégjuar, si dhe u jep mundésiné atyre ta kundérshtojné até. Pérveg késaj, duke dhéné njé vendim té
arsyetuar, mund té realizohet edhe vézhgimi publik i administrimit té drejtésisé (shzh vendimin nr. 30,
daté 19.5.2016 & Gpykatés Kushtetuese).

23. Né jurisprudencén e saj Gjykata ka theksuar domosdoshmériné e arsyetimit té vendimeve
gjyqésore, penale apo civile, si njé garanci pér procesin ligjor. Vendimi gjyqésor né ¢do rast duhet té
jeté logjik, i rregullt né formé dhe i qarté né pérmbajtje. Né térésiné e tij ai duhet konsideruar si njé
unitet, né té cilin pjesét pérbérése jané t€ lidhura ngushtésisht mes tyre. Ato duhet t€ jené né shérbim
dhe funksion té njéra-tjetrés. Argumentet e pjes€s arsyetuese duhet té jené té€ bazuara dhe té lidhura
logjikisht, duke respektuar rregullat e mendimit t€ drejté. Ato duhet té formojné njé pérmbajtje
koherente brenda vendimit, i cili pérjashton ¢do kundérthénie ose kontradiksion té hapur apo té
fshehté. Kéto argumente duhet té jené gjithashtu t€ mjaftueshme pér té mbéshtetur dhe pranuar
pjesén urdhéruese. Konkluzionet e pjesés arsyetuese duhet té bazohen jo vetém né aktet ligjore, por
edhe né parimet dhe rregullat qé karakterizojné mendimin e shéndoshé e logjik (shib vendimin nr. 79,
daté 28.12.2015 té Gjykatés Kushtetuese).



24. Megjithaté zbatimi 1 kétij parimi éshté vlerésuar nga Gijykata rast pas rasti, né varési té
rrethanave konkrete té ¢éshtjes, duke analizuar nése vendimet gjyqésore té kundérshtuara e kané
pérmbushur né ményré t€ mjaftueshme detyrimin pér arsyetimin e vendimeve t€ tyre. Ajo ka
verifikuar nése vendimi i kundérshtuar éshté logjik, ka kundérthénie, pérmban referenca né ligjin e
zbatueshém dhe nése respekton té gjitha elementet e sipérpérmendura (shih vendimin nr. 30, daté
19.5.2016 té Gjykatés Kushtetuese).

25. Duke e vlerésuar respektimin e standardeve t€ mésipérme né kuptim té rrethanave konkrete té
késaj ¢éshtje, Gjykata vleréson se procesi gjyqésor i zhvilluar né té tria shkallét e gjykimit nuk ngre
dyshime né lidhje me cenimin e parimit té sigurisé juridike. Vendimet gjyqésore nr. 106, daté
27.2.1998 dhe nr. 23-2010-1145, daté 22.7.2010 té Gjykatés sé Rrethit Gjyqésor Sarandé nuk mund
té konsiderohen si gjé e gjykuar, me pasojat qé ajo sjell, né procesin gjyqésor té kundérshtuar né kété
gjykim, qé lidhet me konstatimin e pavlefshmérisé sé kontratés sé shitblerjes sé truallit t€ datés
17.2.1994 dhe té kontratés noteriale té datés 31.1.1994.

26. Duke pasur parasysh sa mé sipér, Gjykata vleréson se pavarésisht faktit se pretendimi i
kérkuesve pér cenimin e parimit té gjésé sé gjykuar nuk ka marré pérgjigie né ményré té shprehur né
vendimin e Kolegjit Administrativ, ajo, duke e vlerésuar né térési procesin gjyqésor té zhvilluar né
Gjykatén e Larté, arrin né pérfundimin se kjo nuk éshté e mjaftueshme pér ta konsideruar até si té
parregullt. Kjo edhe né linjé me qéndrimin e mbajtur né jurisprudencén kushtetuese se jo ¢do shkelje
e rregullave procedurale e bén procesin té parregullt, né aspektin e shkeljes sé té drejtave
kushtetuese, dhe se ndikim té drejtpérdrejté né njé proces ligjor kané ato shkelje thelbésore,
vértetimi i té cilave do té cenonte té drejtat dhe lirité themelore té individit dhe ¢do té drejté tjetér té
njohur me Kushtetuté dhe me ligj (shib vendimin nr. 30, daté 19.5.2016 1& Gjykatés Kushtetuese). Kolegji
Administrativ i Gjykatés sé Larté ka béré njé hetim té ploté pér ¢éshtjen né pérputhje me
kompetencat e tij ligjore. Ai e ka fokusuar kontrollin né drejtim té ligjshmérisé dhe bazueshmérisé sé
vendimeve t€ ankimuara, pra mbi ményrén e zbatimit té ligjit nga gjykatat mé té uléta, duke e bazuar
vlerésimin e tij mbi provat e administruara né fakt dhe qé i jané nénshtruar debatit gjyqésor. Né
pérfundim té gjykimit Kolegji Administrativ ka dhéné njé vendim té arsyetuar né lidhje me shkaqet
q¢€ kané ¢uar né vendimmarrjen e shprehur né dispozitivin e vendimit.

27. Bazuar né sa mé sipér, Gjykata vleréson se pretendimi i kérkuesve pér cenimin e standardit té
arsyetimit té vendimit gjyqésor, lidhur me respektimin e parimit té gjésé sé gjykuar, si element i
parimit té sigurisé juridike, nuk éshté i bazuar dhe nuk duhet té pranohet.

28. Né pérfundim, Gjykata vleréson se kérkesa e paraqgitur nga kérkuesit Asqeri Hania etj. éshté e
pabazuar dhe ajo duhet té rrézohet.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ neneve 131/1/f dhe 134/1/i t&
Kushtetutés, si dhe té neneve 72 e vijuese té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,

VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Fatmir Hoxha, Altina Xhoxhaj, Besnik Imeraj, Gani Dizdari,
Vitore Tusha, Fatos Lulo

